
Mae awdur y ddrama, Owen Sheers, yn fardd nodedig, ac 
mae ei flodeugerddi yn cynnwys Skirrid Hill. Bu hefyd yn 
gyfrifol am ysgrifennu sgriptiau ar gyfer ystod o brosiectau 
theatrig; yr enwocaf ohonynt oedd The Passion a 
berfformiwyd ar strydoedd a morfa tref Port Talbot, De Cymru. 
Roedd yn archwilio stori angerddol Crist o fewn cyd-destun 
fodern ac roedd yn llwyddiant ysgubol.

Mae Sheers wedi ysgrifennu tair drama sy’n ymwneud â 
rhyfel a’i sgileffeithiau. Mae The Two Worlds of Charlie F 
(2011), yn delio â milwyr clwyfus yn dychwelyd gartref o 
frwydrau yn  Afghanistan. Mae Pink Mist (2015) yn ddrama 
farddonol sy’n sôn am filwyr yn Afghanistan.
 
Ysgrifenwyd Mametz gan Sheers yn 2014 ar gyfer Theatr 
Genedlaethol Cymru/National Theatre Wales. Cafodd ei 
lwyfannu mewn coetir uwchben Cwmwysg fel cynhyrchiad 
ymdrochol. Y cyfarwyddwr oedd Mathew Dunster. Mae’r 
ddrama yn coffáu brwydr erchyll (Rhyfel Byd Cyntaf), ble 
collodd y 38fed Garfan Gymreig tua 4,000 o ddynion. 

Dyweda Sheers: 

 “Rhaid i mi ddwyn dyheadau penodol i’r ddrama yn ogystal â chyflwyno yr hyn a   
 ddarganfyddais tra’n archwilio’r ffynonellau gwreiddiol; yr hyn a welais oedd    
 brwdfrydedd gwirioneddol ynglŷn â’r frwydr hon”

 (“My job is to take certain aspirations into the play, but also to present what I found   
 when I looked at the primary sources and what I found is that there was a real    
	 enthusiasm	for	this	fight.”)

CYD-DESTUN 

Yn 2005 fe ysgrifennodd Sheers gerdd o’r enw Mametz Wood sydd bellach yn cael ei hastudio 
mewn ysgolion fel enghraifft o farddoniaeth rhyfel cyfoes.
 
For years afterwards the farmers found them-
the	wasted	young,	turning	up	under	the	plough	blades
as	they	tended	the	land	back	into	itself.

As	if	the	notes	they	had	sung
have	only	now,	with	this	unearthing,
slipped	from	their	absent	tongues.

Fe aeth Sheers i Mametz yn 1995, wyth deg pum mlynedd wedi’r frwydr a oedd yn rhan o 
frwydr ehangach y Somme. Clywodd hanesion y frwydr a gwelodd y cerrig bedd. Fe glywodd 
sut yr ymosododd y milwyr o Gymru ar draws y tir agored; sut y bu iddynt ymladd ac esgyn y 
tirwedd tra’n wynebu gynnau peiriant (machine guns) y gelyn a oedd yn saethu’n ddidrugaredd. 
Ar brydiau byddent yn cerdded mewn i’w magnelau eu hunain. Roedd yr ymrafael yn y 
goedwig yn ffyrnig a doedd dim dihangfa: bu farw 4,000 o’r 38fef Garfan Gymreig yn y gyflafan.   

Wedi’r ymweliad i Ffrainc, fe greodd ei gerdd, ac mae atgofion ei brofiadau yn ymddangos yn 
glir ynddi.

Yn ôl Sheers, cafodd ei symbylu i ddechrau ysgrifennu’r ddrama yn 1995 pan dderbyniodd 
gopi o lyfr Wyn Griffith – Up to Mametz. Hunangofiant o brofiadau Griffith fel capten yn y frwydr 
yw’r llyfr. Fe oroesodd Griffith, fel un arall a oroesodd y frwydr, sef y bardd David Jones. Mae 
cerdd David Jones, In Parenthesis, yn adrodd hanes y frwydr o safbwynt milwyr cyffredin. Mae 
Sheers yn ystyried gwaith Jones yn fwy diddorol o’i gymharu â gwaith beirdd eraill y cyfnod 
megis Owen a Sassoon oherwydd ei ddiddordeb a’i groniclo o hanes y milwyr cyffredin.
Honna Sheers mai ei brofiad o weithio ar The Passion, Cynhyrchiad Promenâd a ddigwyddodd 
mewn amryw leoliad o gwmpas Port Talbot, oedd y prif ddylanwad arno pan yn ystyried 
Mametz.

Dyweda Sheers:

 “Darn anhygoel i mi fwrw fy mhrentisiaeth oedd The Passion, oherwydd o’r cychwyn   
 un roeddwn yno gyda Bill Mitchell a Michael Sheen, yn cyfrannu at benderfyniadau   
 ynglŷn â lleoliadau. Bûm felly mewn deialog gyda’r lleoliad; ‘roedd hyn, o ystyried fy   
 ngwaith blaenorol, yn teimlo’n naturiol iawn. Rhaid oedd i mi ystyried y gynulleidfa fel 
 aelod ychwanegol o’r cast. I ble fyddent yn symud? Sut fyddent yn cerdded a symud?   
 Beth fyddent yn ei weld? ‘Roedd yn rhaid i mi hefyd ystyried cyfraniad aelodau’r 
 gymuned at y broses. Cwblhawyd y sgript gorffenedig prin bythefnos cyn y perfformiad.   
 Rwy’n sicr i mi ddysgu am sut i fynd ati i ysgrifennu drama safle-benodol trwy weithio ar   
 The Passion.”  

 (“The Passion was an extraordinary piece of theatre to cut my teeth on, because from   
	 the	very	beginning	I	was	there	with	Bill	Mitchell	and	Michael	Sheen	contributing	to		 	
	 where	the	settings	would	be,	and	so	straight	away	I	was	involved	in	a	dialogue	with	that	 
	 place,	which	I	guess	felt	quite	natural	with	me	from	my	previous	writing.	I	had	to	think		  
	 about	the	audience	as	an	extra	cast	member.	Where	do	they	move?	How	do	they	walk?		
	 What	do	they	see?	I	also	had	to	think	about	the	community	involvement.	The	final	script		 
	 was	only	written	in	the	two	to	three	weeks	running	up	to	the	performance	of	The		 	 	
	 Passion.	I	think	I	did	learn	on	The	Passion	how	to	write	a	play	with	site	in	mind.”) 

Wedi The Passion fe gafodd gynnig Mametz fel sbardun addas ar gyfer cynhyrchiad safle-
benodol. Rhaid felly ystyried y cyd-destun hyn yn ofalus pan yn astudio Mametz oherwydd 
mae’r cysylltiad rhwng y lleoliad penodol a’r ddrama ei hun yn allweddol. Y safle greodd y 
testun. Dewisodd Theatr Genedlaethol Cymru/National Theatre Wales y coed uwchben Cwm 
Wysg – Coed Graiglwyd – fel lleoliad y cynhyrchiad cyntaf. Dylanwadwyd ar y penderfyniad 
hwn gan waith  Llywelyn ap y Moel (fu farw yn 1440). Fe wnaeth ap Moel ysgrifennu am Goed 
Graiglwyd pan oedd yn filwr yn ymladd gydag Owain Glyndwr. Yn draddodiadol, roedd y Cymry 
yn ystyried coed a choedwigoedd fel mannau diogel a llochesau tra’n ymladd.

Mae’r ddrama yn llenyddol, gan ei bod yn llawn dylanwadau gan feirdd a llenorion adnabyddus. 
Efallai y bydd hyn yn agwedd ddiddorol i’w hystyried tra’n dehongli’r ddrama yn ymarferol?

Act I

Symudai’r ddrama o’r presennol i’r Rhyfel Byd Cyntaf trwy gymeriad Wyn Griffith yn ddyn ifanc 
a Griffith yn ddyn mewn oed. 

Prolog y ddrama sy’n gosod y cysyniadau agoriadol ac yn egluro ein bod ni, y gynulleidfa yn 
rhan o daith hanesyddol a fydd yn ymwneud â Mametz. Mae’r cyfarwyddiadau llwyfan yn llawn 
manylion am filwyr distaw a grwpiau o filwyr cyfoes. Byddai’r delweddau hyn yn creu argraff ar 
y gynulleidfa wrth iddynt wrando ar eiriau’r tywysydd a darlith yr Athro Phillips. 

Tywysir y gynulleidfa i fyny trwy ffos ac i fewn i ysgubor.
Defnyddir disgrifiadau gweledol, deialog a monolog i greu naws a lleoliad. 

Mae Golygfa 5 yn fwy realistig wrth i’r swyddogion drafod tactegau’r frwydr.

Ar ddechrau’r perfformiad mae yna olygfa emosiynol, ble mae’r milwyr yn mynd i dynnu eu 
lluniau mewn stondin. Mae’r milwyr yn annerch y gynulleidfa a hefyd eu cariadon/gwragedd 
sy’n sefyll wrth ffenestri’r ysgubor. Gan nad oedd y milwyr yn ymwybodol o’r hyn oedd o’u 
blaenau, ceir ymateb ingol yma; mae pob un ohonom wedi gweld lluniau o filwyr tebyg ac yn 
gwybod beth oedd eu hanes. Gall y gynulleidfa gysylltu’n emosiynol gyda hyn. 

Cyflwyno David Jones a throslais David Lloyd George sy’n dilyn. Mwy o gyd-destyn i’w ystyried.
Neidio mae golygfa 8 i Gaergrawnt, ble mae De Sitter yn egluro pwysigrwydd theori 
perthynoledd yn y cyfnod hyn. Mae yna lygedyn o obaith ymysg y tywyllwch.

Mae’r golygfeydd yn fyr ac yn cymysgu amser a lleoliad. Mae Griffith Hen yn gwylio Griffith 
Ifanc ac yn gwneud sylwadau ar yr hyn y mae’n ei wneud. Mae yna sylwebaeth ddiddiwedd ar 
hynt a helynt y frwydr gan gymeriadau megis Ysgrifennydd Whitehall 3. Ceir tebygrwydd yma i 
dechnegau Brecht a ddefnyddiwyd gan Joan Littlewood yn Oh What a Lovely War; technegau 
sy’n annog y gynulleidfa i farnu’r hyn a welant.

STRWYTHUR AC ARDDULL

Ceir cymysgedd rhwng y golygfeydd cymhleth hyn a golygfeydd megis golygfa 13 ble mae 
David Jones a’r milwyr cyffredin eraill yn trafod ymysg ei gilydd. Bydd yn rhaid ystyried hyn yn 
ofalus pan yn creu cysyniad o sut i ddehongli’r ddrama.

Trwy gydol Act I mae sŵn tanio drylliau a magnelau cyson. Mae’r sŵn yn cynyddu ac yn 
cyrraedd uchafbwynt ar ddiwedd Act I. Unwaith eto rhaid ystyried yr elfen hon yn ofalus o 
ran ei effaith ar y gwahanol olygfeydd. Mae’r sain fel petai’n creu sgôr cerddorol i’r Act wrth 
ddylanwadu ar yr awyrgylch.

Act II

Yn yr Ail Act mae’r gynulleidfa yn symud gyda’r cymeriadau. Maent yn eu dilyn at y coed ar 
draws dir neb (no man’s land). Clywir effeithiau sain cyson. Maent yn mynd heibio gwragedd 
sy’n protestio yn erbyn y rhyfel. Rhaid ystyried effaith hyn i gyd ar y gynulleidfa.
Tra bod y gynulleidfa’n cerdded maent yn cael cipolwg o ystod o ‘vignettes’, cyn cyrraedd 
llannerch ble maent yn gwrando ar gyfweliad gyda David Jones. 

Ar ddiwedd Act II mae’r gynulleidfa’n eistedd, eto mewn llannerch ac yn cael cyfle i feddwl 
am yr hyn maent wedi ei weld. Mae dipyn o symud yn yr Act hon, a bydd angen archwilio hyn 
gyda’r myfyrwyr.

Act III

Gwylia’r gynulleidfa olygfeydd pellach yn ymwneud â’r rhyfel, ble cyfosodir delweddau gyda 
cherddoriaeth a’r safle ei hun. Mae yna gyrff yn gorwedd yn gelain ym mhobman. Mae’r 
elfennau cyfosod hyn yn effeithio ar y gynulleidfa fel mae montage yn ei wneud o fewn Thratr 
Epig.

Yn yr olygfa olaf, daw’r gwragedd at y llannerch tra bod Antoinette yn mynd o gwmpas y 
meirwon. Mae’r gwragedd yn canu The	Ship	Song gan Neil Young. 

David Jones sydd â‘r geiriau sydd yn cloi y ddrama. 

Mae llawer iawn o gymeriadau yn y ddrama, ond ffocysir yn bennaf ar Hen Griffith, Griffith 
Ifanc a David Jones. Mae gan y tri yma areithiau hir a bydd angen i’r myfyrwyr arbrofi a 
gweithio arnynt i sicrhau eu bod yn ennyn a chadw diddordeb y gynulleidfa. Yn y sgript 
wreiddiol mae delweddau yn cyd fynd gyda’r areithiau felly bydd angen ystyried y cyfosod yma 
yn ofalus. 

Mae un o gymeriadau’r ddrama yn oroeswr. Daw’r cymeriad hwn ag elfen o euogrwydd y 
goroeswr (survivor’s guilt) i’r ddrama. Mae hyn yn ychwanegu dimensiwn arall i’r gwaith ac 
mae’n bwysig ei gysidro wrth archwilio’r ddrama.  

Mae’r menwyod yn y darn yn mabwysiadau rolau megis cariadon, gwragedd, protestwyr a 
phuteiniaid (e.e. Antoinette).

Mae’r milwyr a welir yn cynrychioli platŵn cyfan. 

Y  CYMERIADAU

Roedd y mwyafrif o’r dynion a laddwyd yn Mametz yn tarddu o Aberhonddu a a Sir Fynwy. 
Felly, roedd lleoli’r ddrama yng Nghwm Wysg yn cael ei weld fel dychwelyd y dynion, y frwydr 
a’r stori gartref i Gymru.

Dywed Mathew Dunster, cyfarwyddwr y ddrama:

 “Nid	yw	fel	ymweld	ag	amgueddfa.	Nid	ydym	am	fod	yn	llythrennol.	Gyda	gobaith,	fe		 	
	 fydd	yn	ddarn	llawer	mwy	awgrymiadaol	na	hynny.” 

	 The	piece	begins	as	a	parody	of	a	battlefield	experience	tour,	with	a	brolly-wielding		 	
	 professor	talking	loudly	and	taking	the	assembled	hordes	through	a	mock	up	support		 	
	 trench,	as	gunfire	booms	in	the	distance	.Two	hours	later	we	end	up	in	a	dark	woods 
 and a place of numb desolation, bombarded by words that pierce the heart and    
	 vignettes	that	capture	the	stomach	churning	sacrifice. 
          (The	Daily	Telegraph)

Mae’r testun a astudir gan y myfyrwyr yn cynnwys y cyfarwyddiadau llwyfan ar gyfer y 
cynhyrchiad cyntaf. Rhoddant gyfle i’r myfyrwyr ddeall sut oedd Sheers a Dunster am 
i’r gynulleidfa deimlo yn ystod y perfformiad. Gellir gweld yn glir pa rannau oedd yn fwy 
rhyngweithiol a pha rannau oedd yn ennyn tosturi’r gynulleidfa. Mewn rhannau yr oedd yn 
rhaid sicrhau fod y gynulleidfa yn clywed yn union beth oedd yn digwydd, er mwyn hyrwyddo 
dealltwraieth o’r darn. Yn aml, roedd rhaid brwydro gyda’r gwynt a’r glaw a thywydd cyfnewidiol 
Cymru. Roedd dealltwriaeth gadarn o’r lleoliad yn bwysig.

Y LLWYFANNU   

Wrth archwilio’r llwyfannu gyda’r myfyrwyr rhaid ystyried y canlynol:

 ● Oes rhaid llwyfannu’r ddrama mewn lleoliad penodol?

 ● Oes modd i’r ddrama lwyddo o fewn gofod theatrig mwy traddodiadol?

 ● Fyddai’r ddrama’n gweithio o fewn lleoliad heb alw am goedwig?
 ● Beth yw’r heriau a wynebir wrth lwyfannu’r ddrama hon?

O fewn y dosbarth, rhaid gweithio’n ymarferol ar y golygfeydd, er mwyn annog y myfyrwyr i 
ddarganfod arddull addas ar gyfer y perfformiad:

 ● Mae’r defnydd o sain yn allweddol: boed hynny’n sain byw neu SFX. Fe ddylai’r myfyrwyr   

 ystyried beth yw effaith y sain ar y gynulleidfa.

 ● O fewn darn lleoliad benodol mae’r goleuo’n llai pwysig: dibynnir ar olau naturiol. Er hynny,   

 rhaid ystyried sut y byddai’r darn yn cael ei oleuo o fewn gofod theatr mwy traddodiadol 

 neu leoliad gwahanol.

 ● Sut mae sicrhau fod y golygfeydd yn llifo?

 ● Pa arddull perfformio fyddai’n addas?
 ● Beth yw effaith gwylio’r ddrama o fewn coedwig go iawn ar gynulleidfa?
 ● Fyddai rhaid addasu rhannau o’r ddrama cyn ei drosglwyddo i leolliad gwahanol / i theatr?

DYMA DDELWEDDAU O’R CYNHYRCHIAD GWREIDDIOL:

Byddai o fantais i fyfyrwyr ddarllen dramâu rhyfel eraill Sheers, megis Pink Mist a The Two 
Worlds of Charlie F. Er eu bod yn ymdrin â rhyfeloedd llawer mwy cyfoes, fel Mametz, maent 
yn archwilio effaith rhyfel ar unigolion - yr effaith yn ystod ac wedi’r rhyfel. Nid yw heddwch yn 
ddiwedd ar bryder a phoen y milwyr yn nramâu Sheers.

The Two Worlds of Charlie F (2011):

Drama verbatim am Afghanistan. Mae’n archwilio effaith seicolegol rhyfel ac effaith byw 
gydag anafiadau erchyll wedi i’r milwyr ddychwelyd gartref. Roedd y cynhyrchiad gwreiddiol 
yn defnyddio cymysgedd o actorion a milwyr go iawn, oedd wedi eu clwyfo. Roedd y milwyr/
actorion yn adrodd eu hanesion ac yn ail fyw yr hyn ddigwyddodd. Mae modd gwylio rhannau 
o’r perfformiad ar DVD.

Pink Mist (2013):

Drama-fudr (verse-drama) sy’n olrhain hanes tri dyn ifanc o Fryste wrth iddynt ymuno â’r 
fyddin a mynd i frwydro yn Afghanistan. Maent yn dychwelyd at eu gwragedd a’u cariadon gan 
ddechrau ceisio byw trwy effeithiau’r rhyfel a’r difrod corfforol a seicolegol a wnaethpwyd iddynt 
yn Afghanistan. Nid oes deialog draddodiadol, mae mewn mudr a barddoniaeth bwerus.

CROESGYFEIRIADAU

Owen Sheers; http://www.owensheers.co.uk/

Delwedd Owen Sheers;  http://www.owensheers.co.uk/

Cynhyrchaid theatr; Mark Douet / National Theatre Wales http://www.markdouet.com/

Cynhyrchaid theatr; Mark Douet / National Theatre Wales http://www.markdouet.com/

Cynhyrchaid theatr; Mark Douet / National Theatre Wales http://www.markdouet.com/

Cynhyrchaid theatr; Mark Douet / National Theatre Wales http://www.markdouet.com/

CYDNABYDDIAETH

Gwnaethpwyd	pob	ymdrech	i	gysylltu	â	deiliaid	hawlfraint	y	deunyddiau,	ond	os	oes	unrhyw	
beth	wedi’i	hepgor,	neu	unrhyw	beth	yn	anghywir,	rhowch	wybod	i	ni	er	mwyn	i	ni	allu	gwneud	
y	cywiriadau	angenrheidiol.	


